
Австрали, Монголын талууд эмэгтэйчүүд, охидын 
асуудлыг хөндөж ярилцлаа  

Австрали Улсын  эмэгтэйчүүд, охидын асуудал хариуцсан элчин сайд Шармэн 

Стөүн  тавдугаар сарын 2-ны өдөр Гадаад харилцааны яаманд эмэгтэйчүүд, охидын 

асуудлаар  “Манлайлалд  эмэгтэйчүүдийн үүрэг” дугуй ширээний уулзалт хийлээ. Дугуй 

ширээний уулзалтыг Гадаад харилцааны дэд сайд Б.Батцэцэг нээж үг хэлсэн юм. 

Уулзалтанд Монгол Улсад суугаа Австралийн Элчийн сайд, ноён Жон Лангтри  улсын болон 

хувийн хэвшил дэх удирдах албан тушаалд эмэгтэйчүүд ажиллах боломжийг бүрдүүлж, 

дэмжихэд чиглэсэн Австрали Улсын туршлагаас ярьж, монгол эмэгтэйчүүдтэй хуваалцлаа. 

 Дараа нь УИХ-ын гишүүн, Нийгмийн Ардчилал Монголын  Эмэгтэйчүүдийн Холбооны 

тэргүүн Ц.Цогзолмаа “Удирдан манлайлахад эмэгтэйчүүдийн оролцоог хангаж дэмжихэд их 

хурлын гүйцэтгэх үүрэг”, Сангийн дэд сайд Х.Булгантуяа “ Жендерийн тэгш байдал, 

хөгжлийн бодлого төсөвлөлт”, Хөдөлмөр, нийгмийн хамгааллын дэд сайд С.Мөнгөнчимэг 

”Жендерийн тэгш байдлыг дэмжихэд чиглэсэн Монгол Улсын туршлага ба бодлого” сэдвээр 

илтгэл тавьж, уригдаж ирсэн  эмэгтэйчүүдтэй чөлөөт байдлаар яриа өрнүүлэв. 

Австрали Улсын зочин Элчин сайд Шерман Стоун  тавдугаар сарын 2-4-ний өдрүүдэд 

Улаанбаатар хотод айлчлахдаа өнөөдрийн байдлаар бизнес, гэр бүлийн эсрэг тэмцэж 

байгаа ТББ-уудын эмэгтэйчүүдийн төлөөлөлтэй уулзаж, санал бодол солилцож 

байна.  Мөн  эмэгтэйчүүдийн хорих газрын үйл ажиллагаатай танилцахаар төлөвлөжээ. 

